
Қазақстан Республикасы 
Президенті

Н.Ə. Назарбаевтың
Қазақстан халқына 

жолдауы

Нұрлы жол –
болашаққа бастар жол.



Бүгінде бүкіл əлем жаңа сындармен жəне қатерлермен бетпе-
бет келіп отыр. Əлемдік экономика əлі де жаһандық қаржы-
экономикалық дағдарыс салдарынан айыға қойған жоқ. 
Қалпына келу өте баяу жəне сенімсіз қадамдармен жүруде, 
ал кейбір жерлерде əлі құлдырау жалғасуда. Геосаяси дағдарыс 
пен жетекші державалардың санкциялық саясаты əлемдік э
кономиканы қалпына келтіруде қосымша кедергілер
 туындатуда. 

• Қазақстан, əлемдік экономиканың бір бөлшегі жəне геосаяси қысымның 
эпицентріне тікелей жақын орналасқан ел ретінде, барлық осы үдерістердің 
теріс ықпалын тап келеді. Нəтижесінде не болып жатқанын біз көріп 
отырмыз: əлемдік нарықтарда баға құлдырауда жəне, тұтастай алғанда, 
экономикалық өсім баяулауда.

• Халықаралық валюта қоры мен Дүниежүзілік банк тарапынан 2014 жəне 
одан кейінгі екі жылда əлемдік экономиканың дамуында болжам төмендеу 
жағына қарай қайта қаралғаны белгілі. Сондықтан кейбір позицияларды 
жедел түрде қайта қарап, сондай-ақ, алдағы кезеңдердің жоспарларына 
түзетулер енгізу қажет. Бізде ырғалып-жырғалуға уақыт жоқ. Бүгін 
айтылатын шараларды 2015 жылдың 1 қаңтарынан бастап жүзеге асыру 
керек. Біз теріс үрдістердің алдын алу үшін барлық ықтимал шараларды 
жедел қабылдауға тиіспіз.

Бүгінде, алдымызда тұрған сын-қатерлерге жауап бере 
отырып, мен Қазақстанның «Нұрлы Жол» Жаңа 

Экономикалық Саясаты туралы жариялаймын. Мен 2015 
жылға арналған халыққа жаңа Жолдауымды осыған 

арнаймын. Ол контрцикпикалық сипатқа ие болады жəне 
біздің экономикамыздағы құрылымдық реформаларды 

жалғастыруға бағытталады. 



Ақпан айында Ұлттық қордан экономикалық өсім мен жұмыспен 
қамтуды қолдау үшін 2014-2015 жылдарға 500 миллиард теңгеден екі 
транш бойынша 1 триллион теңге бөлу туралы шешім қабылданған 
болатын. Басталған жобаларды аяқтау жəне аса өткір мəселелерді 

шешу үшін Үкіметке Ұлттық қордан 500 миллиард теңге көлеміндегі 
екінші транш қаржысын мына мақсаттарға бағыттауды тапсырамын.

Шағын жəне орта бизнесті, 
сондай-ақ, ірі кəсіпкерлікті 

жеңілдікпен несиелеуге 
қосымша 100 миллиард теңге 
бөлу қажет. Бұл тамақ жəне 

химия өнеркəсібіндегі, машина 
жасаудағы, сондай-ақ, қызмет 

көрсетулер саласындағы 
жобаларды жүзеге асыруды 

қамтамасыз етеді.

Бұған дейін бөлінген 25 
миллиардқа ЭКСПО-2017 

кешені құрылысын 
жалғастыруды несиелеу үшін 

2015 жылы қосымша 40 
миллиард теңге бөлуді 

тапсырамын.   

ЭКСПО-2017 қарсаңында бізге 
Астананың көліктік 

инфрақұрылымын дамыту 
туралы ойластыру қажет. Астана 
аэропорты осы жылдың өзінде-ақ 
өзінің максималды өткізу қабілеті 

– 3,5 миллион адамға жетеді. 
2017 жылға қарай жылына 7,1 

миллион жолаушыға 

Банк секторын сауықтыру 
жəне «жаман» несиелерді 

сатып алу үшін 2015 жылы 
Проблемалы несиелер қорын 
қосымша 250 миллиард теңге 
көлемінде капиталдандыруды 
қамтамасыз етуді тапсырамын.

Екінші:

 Жаңа инвестициялар тарту үшін тиісті жағдайларды жақсарту қажет. 
Осы мақсатта 2015 жылы «құрғақ порттың» бірінші кешені құрылысын 
аяқтауға, «Қорғас-Шығыс қақпасы» жəне Атырау мен Тараздағы 
«Ұлттық индустриялық мұнай химиясы  технопаркі» арнайы 
Экономикалық аймақтары инфрақұрылымдарына 81 миллиард 
теңге бағыттауды тапсырамын.

Үшінші:

Бірінші:

Бесінші:Төртінші:



Қазақстан – ұшқан құстың қанаты талатын ұлан-ғайыр аумақтың 
иeci. Қазір де қайнаған тіршілік күре жолдардың бойында. Жол – 

шын мəнінде өмірдің өзегі, бақуатты тірліктің қайнар көзі. Барлық 
аймақтар теміржолмен, тасжолмен, əуе жолымен өзара тығыз 

байланысуы керек. алысты жақын ету – бүгінгі Жолдаудың ең басты 
түйіні болмақ.

•                           Көліктік-логистикалық 
инфрақұрылымдарды дамыту. Ол макроөңірлерді 
хабтар қағидаты бойынша қалыптастыру аясында 
жүзеге асырылатын болады. Оның үстіне, 
инфрақұрылымдық қаңқа Астанамен жəне 
макроөңірлерді магистаралды автомобиль, теміржол 
жəне əуе жолдарымен  шұғыла қағидаты бойынша 
өзара байланыстырады. Бірінші кезекте, негізгі 
автожолдар жобасын жүзеге асыру қажет. Бұлар Батыс 
Қытай – Батыс Еуропа; Астана – Алматы; Астана – 
Өскемен; Астана – Ақтөбе – Атырау; Алматы – 
Өскемен; Қарағанды – Жезқазған – Қызылорда; 
Атырау – Астрахань. Сондай-ақ, елдің шығысында 
логистикалық хаб жəне батысында теңіз 
инфрақұрылымын құруды жалғастыру қажет. Батыс 
бағытта Каспий порты арқылы экспорттық əлеуетті 
арттыруға Құрық портынан ауқымды паромдық өткел 
жəне Боржақты – Ерсай теміржол желісі ықпал ететін 
болады. Үкіметке Қытайдың, Иранның, Ресей мен ЕО 
елдерінің «құрғақ» жəне теңіз порттарында 
терминалдық қуаттар салу немесе жалға алу мəселесін 
ойластыруды тапсырамын.

Бірінші.



                    Индустриялық инфрақұрылымдарды дамыту. 
Инфрақұрылымдық жобаларды жүзеге асыру құрылыс 

материалдарына, көліктік-коммуникациялық, 
энергетикалық жəне тұрғын үй-коммуналдық салалар 
үшін өнімдер мен қызмет көрсетулерге үлкен сұраныс 

тудырады.Осыған байланысты, біріншіден, жұмыс істеп 
тұрған арнайы экономикалық аймақтарда 

инфрақұрылымдар қалыптастыру жұмыстарын аяқтау 
керек. Үкіметке жəне əкімдерге оларды нақты 

жобалармен толықтыру бойынша жедел шаралар алу 
қажет. Екіншіден, өңірлерде ШОБ өндірісін дамыту мен 

қосымша инвестициялар тартуға бағытталған жаңа 
индустриялық аймақтар салу мəселесін ойластырған жөн. 

Туризм үшін инфрақұрылым – жеке бағыт. Оның басты 
басымдығы жұмыс орындары санын көптеп құру 

мүмкіндігі болып табылады. 

Энергетикалық инфрақұрылымдарды дамыту. Өткен 5 
жылда энергетикада индустрияландыру бағдарламасы 

шеңберінде үлкен жұмыстар жүргізілді. Соған 
қарамастан, магистралдық желілердің шектеулілігі елдің 
оңтүстік өңірлерінде электр энергиясының, орталық жəне 

шығыс облыстарында табиғи газдың тапшылығын 
туындатып отыр. Екі жобаға назар салу керек. «Екібастұз 

– Семей – Өскемен» жəне «Семей – Ақтоғай – 
Талдықорған – Алматы» бағыттарында жоғары вольтты 

желілер салу қажет. Бұл қазақстандық электр 
стансаларының елдің барлық өңірлерін теңдестірілген 

энергиямен қамтамасыз етуіне мүмкіндік береді.

Екінші.

Үшінші.



• Тұрғын үй инфрақұрылымдарын нығайту. 
Агломерациялар қалыптастыру айтарлықтай тұрғындар 
ағынымен қатарласа жүреді. Бұл еңбек нарығы мен 
қалалардың инфрақұрылымына, соның ішінде, тұрғын үй 
қорына қысым туғызады. Сондықтан жалға берілетін 
тұрғын үй құрылысына көзқарасты қайта қараған жөн. 
Мемлекет əлеуметтік жалдамалы баспананы салып, оны 
тұрғындарға сатып алу құқын бере отырып, ұзақ мерзімді 
жалға ұсынады. Баспананы тікелей, делдалдарсыз жəне 
несиеге барынша төмен пайызбен ұсыну оның сатып алу 
құнын арзандатуға мүмкіндік береді. Бастапқы жарнаның 
болмауы мен ипотека үшін төмен пайыздар баспананы 
қазақстандықтардың көптеген жіктері үшін қолжетімді 
ете түседі. Сондықтан 2015-2016 жылдар ішінде жалға 
берілетін тұрғын үй құрылысын қаржыландыруды 
қосымша 180 миллиард теңге сомасында ұлғайтамыз.

ТКШ мен су- жəне жылумен қамтамасыз ету желілері 
Инфрақұрылымдарын жаңғырту. Инвестицияларға 
жалпы  қажеттілік қаржыландырудың барлық  
көздерінен 2020 жылға  дейін жыл сайын ең азы 200 
миллиард теңге бөлгенде кем дегенде 2 триллион теңгені 
құрайды.Тарифтердің айтарлықтай ұлғаюына жол 
бермеу үшін ондай  жобаларды мемлекет қосымша 
қаржыландыруы керек. Осыған байланысты жылу- жəне 
сумен қамтамасыз ету жүйелерін жаңғырту қарқынын 
жеделдету үшін бюджетте қарастырылған қаржыға 
қосымша жыл сайын 100 миллиард теңге  бағыттау 
ұтымды болмақ.   

Төртінші.

Бесінші



Əлеуметтік инфрақұрылымдарды дамыту. Бірінші 
кезекте, бұл – апатты мектептер мен үш ауысымда 
оқыту проблемаларын шешу. Бұл – біздің 
Сайлауалды тұғырнамамыздың негізгі 
индикаторларының бірі. Үшжылдық бюджетте 
қарастырылған қаржы бұл проблеманы 
2017 жылға дейін шешуге мүмкіндік бермейді. 
Сондықтан Үкіметке қосымша 70 миллиард теңге 
бағыттауды тапсырамын. Балалар бақшасының 
жетіспеушілігі – басқа мəселе. Мектепке дейінгі 
мекемелерде орындар тапшылығын түбегейлі 
қысқарту үшін 3 жыл бойы қосымша 
20 миллиард теңге бағыттауды тапсырамын. 
Əкімдер жеке секторды тарта отырып, бұл 
жұмыспен барынша айналысуы тиіс. 
Индустрияландыру бағдарламалары шеңберінде б
азаларында ғылымның экономика салаларымен 
жəне мамандар дайындаумен байланысы 
қамтамасыз етілетін 10 ЖОО анықталды. Осы 
мақсаттарға 2017 жылға дейін 10 миллиард теңге 
бағыттай отырып, осы жоғары оқу орындарының 
материалдық-техникалық базасын қалыптастыруды 
тапсырамын 

Алтыншы



      Шағын жəне орта бизнес пен іскерлік белсенділікті 
қолдау бойынша жұмысты жалғастыру қажет. 
Бүгінде Ұлттық қордан ШОБ-ты қолдауға жəне 
несиелеуге бағытталған 100 миллиард теңге 
толықтай игерілді. Бұл 4,5 мың жұмыс орнын 
құруға мүмкіндік берді. Бұл қаржыға сұраныс 
ұсыныстан 23 миллиард теңгеге асып түсті. 
Бизнесті 10 жылға бар-жоғы 6 пайызбен 
несиелеудің бұрын-соңды болмаған шарты 
жасалды. Мұндай шарттар біздің елімізде бұған 
дейін болған емес. ШОБ-ты экономикалық өсімнің 
драйвері ретінде дамыту жəне оның үлесін 2050 
жылға қарай ІЖӨ-нің 50 пайызына ұлғайту 
бойынша жұмысты жалғастырған жөн. Сондықтан 
шағын жəне орта бизнес үшін 2015-2017 жылдары 
жалпы сомасы 155 миллиард теңге несие желілерін 
АДБ, ЕҚДБ, Дүниежүзілік банк есебінен тиімді 
пайдалану қажет.  

Жетінші.



 «Нұрлы Жол» Жаңа Экономикалық Саясат – 
əлемнің ең дамыған 30 елінің қатарына бару 

жолындағы біздің ауқымды қадамымыз.

• Ұлттық қордың міндеті – 
тұрақты əлеуметтік-

экономикалық дамуды 
қамтамасыз ету жəне 
экономиканы сыртқы 

қолайсыз жағдайлардан 
қорғау.

• Ұлттық қордан 2015-тен 
2017 жылға дейінгі кезеңге 

жыл сайын қосымша 3 
миллиард долларға дейін 

бөлу жөнінде шешім 
қабылдадым. 

• Ұлттық қор инвестициялары 
экономиканың тиісті 
салаларында міндетті 

құрылымдық реформалар 
жүргізумен қоса-қабат жүруі 

тиіс. Ол үшін жобаларды 
халықаралық қаржы 

ұйымдарымен бірлесіп жүзеге 
асыруды қамтамасыз ету 

қажет.

• Біздің білім беруді, 
денсаулық сақтауды, ауыл 
шаруашылығын дамыту 

бағдарламаларымыз 
жалғаса береді.

«Нұрлы Жолды» іске асыру барысында  - жүк тасымалы 
жеделдейді жəне ұлғаяды. Ел арқылы транзит көлемі артады. Біздің 

азаматтарымыз заманауи жəне сапалы автомагистральдармен жүріп, кез 
келген өңірге қауіпсіз жəне тез жететін болады. Əлеуметтік 

инфрақұрылым жақсарады, жаңа жəне заманауи мектептер мен 
ауруханалар жоғары сапалы қызметтер көрсетеді. Нəтижесінде ол əрбір 
қазақстандықтың əл-ауқаты мен өмір сапасында көрініс табады. Ал ең 

бастысы – осының бəрі болашақ ұрпақтың байлығы ретінде біздің 
жерімізде қалады.



ҰЛТТЫҚ ИДЕЯМЫЗ – МƏҢГІЛІК ЕЛ!

Məңгілік Ел – 
елдің 

біріктіруші 
күші, 

ешқашан 
таусылмас 
қуат көзі. 

Жаңа 
Қазақстандық 

патриотизм 
дегеніміздің өзі 
– Мəңгілік Ел!

•Жалпыұлттық идеямыз – Мəңгілік Елді басты бағдар етіп, 
тəуелсіздігіміздің даму даңғылын Нұрлы Жолға айналдырдық. 
Қажырлы еңбекті қажет ететін, келешегі кемел Нұрлы Жолда 
бірлігімізді бекемдеп, аянбай тер төгуіміз керек.

•Ол «Қазақстан-2050» Стратегиясының ғана емес, XXI 
ғасырдағы Қазақстан мемлекетінің мызғымас идеялық тұғыры! 

•Қазақстанның шыққан шыңы мен бағындырған биіктерінің ең 
басты себебі – бірлік, берекесі.

•2015 жыл – ұлттық тарихымызды ұлықтау жəне бүгінгі 
биіктерімізді бағалау тұрғысынан мерейлі белестер жылы. 
Қазақ хандығының 550 жылдығын, Қазақстан халқы 
Ассамблеясы мен Конституциямыздың 20 жылдығын, Ұлы 
Жеңістің 70 жылдығын атап өтеміз. Осынау тарихи белестер 
Жаңа Қазақстандық Патриотизмді ұрпақ жадына сіңіруде 
айрықша рөлге ие. Біз 2015 жылды Қазақстан халқы 
Ассамблеясы жылы деп жарияладық. Елдің тұтастығы мен 
бірлігі, татулығы мен тыныштығы ең басты назарда.

•Ел бірлігі – біздің барша табыстарымыздың кілті. Тұрақты 
дамудың қазақстандық моделі бүгінде бүкіл əлемге үлгі. 


